
Република Македонија

МИНИСТЕРСТВО ЗА ФИНАНСИИ

М Е М О Р А Н Д У М
Предлог на 

Закон за изменување и дополнување на 
Законот за даноците на имот
Зоран Ставрески
Заменик Претседател на Влада и 
Министер за финансии
Скопје, 2013 година

1. Осврт на материјалот:  Со Предлогот на Законот за изменување и дополнување на Законот за  даноците на имот се овозможува процената на пазарната вредност на недвижниот имот да се врши согласно Методологијата за процена на пазарната вредност на недвижен имот донесена во согласност со Законот за процена, а престанува да важи Методологијата за утврдување на пазарната вредност на недвижен имот донесена согласно Законот за даноците на имот  од страна на Владата на Република Македонија. На овој начин ќе се надминат досегашните проблеми кои се јавуваа во пракса околу тоа која од двете  донесени методологии треба да се применува при утврдувањето на пазарната вредност на недвижниот имот. Исто така се пропишува одредба со која се регулира основата на данокот на промет на градежно неизградено земјиште во постапка за јавно наддавање спроведена од државните органи и единиците на локалната самоуправа. Со овој предлог на Закон се пропишува и даночно ослободување за  стекнатиот имот на државните органи при  наплата на побарувања од фирми во стечај како и на прометот на недвижности во постапката на конфискација на недвижен имот.
2. Разгледани можни решенија (за-против аргументи):  /
3. Резултати од извршените консултации со ресорните министерства, другите органи на државната управа и организации: Предлогот на Законот за изменување и дополнување на Законот за  даноците на имот е подготвен на иницијатива на Град Скопје и единиците на локална самоуправа и пред подготовка на истиот одржани се повеќе работни состаноци.
4. Дали материјалот содржи елементи на државна помош:         ДА                     НЕ√
Дали е донесена одлука на Комисијата за заштита на конкуренцијата за компатибилноста на државната помош:



ДА                     НЕ√

5. Изјава за усогласеност на прописот  со законодавството на Европската Унија (во прилог)       







6. Усогласеност со преземените обврски од ратификуваните меѓународни договори):
7. Решение кое се препорачува (со образложение): 
8. Фискални импликации на материјалите што се предлагаат: нема
9. Очекувани влијанија: 
10.Оценка на Секретаријатот за законодавство по материјалот: ДА      НЕ  
11. Клучни елементи за информирање на јавноста:
МИНИСТЕРСТВО ЗА ФИНАНСИИ
ПРЕДЛОГ НА  

ЗАКОН ЗА ИЗМЕНУВАЊЕ И ДОПОЛНУВАЊЕ НА 
ЗАКОНОТ ЗА ДАНОЦИТЕ НА ИМОТ
Скопје,  2013 година

ВОВЕД:

I.ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ 
Со Законот за даноците на имот  (“Службен Весник на Република Македонија” бр. 61/04 , 92/07, 102/08, 35/11, 53/11 и 84/12) се уредува начинот на оданочување со данокот на имот, данокот на наследство и подарок и данокот на промет на недвижности, така што се пропишува предметот на оданочување, даночната основа, даночниот обврзник, настанувањето на даночната обврска, даночните стапки, ослободувањата како и начинот на утврдување и наплата на даноците на имот. 
Членот 5 од Законот  ја регулира даночната онова за пресметување на данокот на имот.

Имено, согласно ставот 1 од овој член основа за пресметување на данокот на имот претставува пазарната вредност на недвижниот имот. 

Според ставовите 3 и 4 од истиот член, пазарната вредност на недвижниот имот се утврдува според Методологијата за утврдување на пазарната вредност на недвижниот имот (“Службен весник на Република Македонија” бр. 50/05, 40/10, 46/10 и 183/11) која ја донесува Владата на Република Македонија, на предлог на министерот за финансии. 
Со последните измени на Законот за даноците на имот, кои започнаа да се применуваат од 1 јануари 2013 година, утврдувањето на пазарната вредност на недвижниот имот ја врши лице-проценувач кое е вработено во единицата на локалната самоуправа, а по барање на единицата на локалната самоуправа може да ја врши и лице кое е овластен проценувач. 

Согласно Законот за процена (“Службен весник на Република Македонија” бр. 115/10, 158/11, 185/11 и 64/12), Министерството за транспорт и врски е надлежно за областа недвижен имот. Оттаму ова министерство е одговорно за спроведувањето на стручните испити за проценители на недвижен имот како и за доделување на лиценци за процена на недвижен имот. 

Повикувајќи се на членот 47 од Законот за процена, министерот за транспорт и врски донесе Методологија за процена на пазарната вредност на недвижен имот (“Службен весник на Република Македонија” бр. 54/12, 17/13 и 21/13).

Според наведеното, во моментов во правниот промет постојат две методологии за утврдување/процена на пазарната вредност на недвижниот имот, со што се поставува прашањето дали процената на недвижниот имот треба да се врши  согласно одредбите на Методологијата за процена на пазарната вредност на недвижниот имот донесена согласно Законот за процена или според  Методологијата за утврдување на пазарната вредност на недвижниот имот донесена согласно Законот за даноците на имот.
Обврската за плаќање на данок на промет на недвижности за стекнатиот имот врз основа на наплата на побарување од фирми во стечај претставува дополнителен товар за државните органи покрај и онака високите трошоци за одржување и чување на имотот и оттаму со овие измени се предвидува ослободување од  обврската за плаќање на данок на промет на недвижности во случај кога правото на сопственост на определена недвижност се пренесува на државните органи, заради наплата на  побарувања во стечајна постапка како и даночно ослободување во случај кога се конфискува недвижен имот. Исто така се укинува ослободувањето од плаќање на данок на прометот на недвижности во случај на комасација, од причина што ваква мерка не е предвидена во други закони, односно истата престанала да постои со Законот за престанување на важење на Законот за комасација (“Службен весник на Република Македонија“ број 103 од 2008 година).
Од наведените причини има потреба и се предлага изменување и дополнување на Законот за даноците на имот.
II.ЦЕЛИ, НАЧЕЛА И ОСНОВНИ РЕШЕНИЈА
Со Предлогот на Законот за изменување и дополнување на Законот за  даноците на имот се овозможува процената на пазарната вредност на недвижниот имот да се врши согласно Методологијата за процена на пазарната вредност на недвижен имот донесена во согласност со Законот за процена, а престанува да важи Методологијата за утврдување на пазарната вредност на недвижен имот донесена согласно Законот за даноците на имот од страна на Владата на Република Македонија, со што ќе се надминат досегашните проблеми кои се јавуваа во пракса поради парелното постоење на две методологии за утврдување на пазарната вредност на недвижниот имот.

Исто така се пропишува одредба со која се регулира основата на данокот на промет на градежно неизградено земјиште во постапка на јавно наддавање, спроведена од државните органи и единиците на локалната самоуправа. 
Со овој Предлог на Законот се пропишува и ослободување од обврската за плаќање на данок на промет на недвижности во случај кога правото на сопственост на определена недвижност се пренесува на државните органи, заради наплата на  побарувања во стечајна постапка и даночно ослободување во случај кога се конфискува недвижен имот, а се укинува ослободувањето во случај на комасација.
III.ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА.

Предлогот за изменување и дополнување на Законот за даноците на имот не предизвикува фискални импликации врз Буџетот на Република Македонија.

IV. ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

За спроведувањето на предложените изменувања не е потребно обезбедување на финансиски средства, ниту материјални обврски за одделни субјекти.
ПРЕДЛОГ НА ЗАКОН

за изменување и дополнување на 

Законот за даноците на имот
Член 1
Во Законот за даноците на имот  (“Службен весник на Република Македонија” број 61/04 , 92/07, 102/08, 35/11, 53/11 и 84/12 ) во  членот 5 ставот (3) се менува и гласи:
“(3) Пазарната вредност од ставот (1) на овој член се утврдува според Методологијата за процена на пазарната вредност на недвижен имот донесена согласно одредбите од  Законот за процена.“

Ставот (4) се брише.

Ставот (5) станува став (4).

Член 2
Во член 14 бројот “4“ се заменува со бројот “3“.
Член 3
Во член 21 по ставот 4 се додава нов став 5 кој гласи:
“(5) При реализирана продажба на градежно неизградено земјиште во постапка на јавно наддавање спроведена од државни органи и единиците на локалната самоуправа, даночна основа е постигнатата продажна цена во постапката на јавно наддавање.

Во ставот (5) кој станува став (6) бројот “4“ се заменува со бројот “3“.






           Член 4
Во членот 25 во ставот 1 во точката 1)  зборовите „комасација и“  се бришат. 

По точката 4) се додаваат две нови точки 5)  и 6) кои гласат:
„5) на прометот на недвижности во постапката на конфискација;
6) кога правото на сопственост на недвижност се пренесува на државни органи заради наплата на побарувања во стечајна постапка“.
Точките 5), 6), 7), 8) и 9) стануваат точки 6), 7), 8), 9), 10) и 11).
Член 5
Овој закон влегува во сила осмиот ден од денот на објавувањето во “Службен весник на Република Македонија. 
ОБРАЗЛОЖЕНИЕ НА ПРЕДЛОГ ЗАКОНОТ ЗА ИЗМЕНУВАЊЕ  И ДОПОЛНУВАЊЕ НА ЗАКОНОТ ЗА ДАНОЦИТЕ НА ИМОТ
I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ ЗАКОНОТ
Со членот 1 од Предлогот на Законот за изменување и дополнување на Законот за даноците на имот се врши измена на членот 5 став 3 од постојниот закон, така што се предлага пазарната вредност на недвижен имот да се утврдува според Методологијата за процена на пазарната вредност на недвижниот имот донесена согласно Законот за процена од страна на министерот за транспорт и врски, наместо постојното решение според кое пазарната вредност на недвижниот имот се утврдува според Методологијата за утврдување на пазарна вредност на недвижниот  имот пропишана од Владата на Република Македонија на предлог на министерот за финансии. Оваа измена се предлага поради тоа што парарелната примена на овие две методологии создаваше нејаснотија кај лицата овластени проценители и лицата-проценувачи вработени во единиците на локалната самоуправа дали процената на недвижниот имот, за целите на утврдување на даночната основа за пресметување на даноците на имот, треба да ја вршат според Методологијата донесена согласно Законот за процена или според онаа донесена согласно Законот за даноците на имот. Поради потребата од постоење на една, единствена Методологија врз основа на која процената на недвижниот имот ќе се врши на ист начин и според исти критериуми, независно за кои цели е потребно да се процени пазарната вредност на недвижниот имот, се оцени дека е потребно да се извршат измени на законските  одредби во  насока на упатување на примената на Методологијата за процена на пазарната вредност на недвижен имот донесена од страна на министерот за транспорт и врски, а врз основа на Законот за процена. Ова со оглед на тоа дека според Законот за процена, Министерството за транспорт и врски е надлежно министерство за областа недвижен имот, кое ги превзеде потребните активности околу подготовка и спроведување на стручните испити за процена на недвижниот имот и доделување на лиценци за процена. 
Поради измените на одредбите на членот 5, неопходно е да се направат измени во останатите законски одредби каде постои повикување на членот 5 став 3 од Законот. Оттаму, со членот 2 од овој Предлог на Закон се предлага во членот 14, бројот 4 да се замени со бројот 3, со што се врши упатување дека пазарната вредност на наследениот или на подарок примениот имот се утврдува според Методологијата за процена на пазарната вредност на недвижен имот донесена согласно одредбите од  Законот за процена. 
Со членот 3 од Предлогот на Законот се врши дополнување на членот 21 со нов став со кој што се регулира дека основа на данокот на промет на градежно неизградено земјиште при реализирана продажба во постапка на јавно наддавање, спроведена од државни органи и единиците на локалната самоуправа, треба да претставува цената на земјиштето постигната во постапката на јавното наддавање. Исто така, се врши и измена на ставот 6 од овој член, поради истите причини споменати во претходниот член од овој Предлог Закон.
Со членот 4 од Предлогот на Законот се предлага дополнување на членот 25 од Законот кој ги регулира даночните ослободувања, со две нови точки со кои се пропишува дека данок на промет на недвижности нема да се плаќа на прометот на недвижности во постапката на конфискација како и во случај на пренос на правото на сопственост на недвижност на државните органи заради наплата на побарувања во стечајна постапка. Поради тоа што, во денешни услови, повеќе не се врши  постапката на комасација, согласно Законот за престанување на важење на Закон за комасација (“Службен весник на Република Македонија“ број 103 од 2008 година) се предлага измена во точката 1 од овој член.
II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ
Со измените и дополнувањата на Законот за даноците на имот се вршат измени и дополнувања на законските одредби со цел усогласување по однос на примената на Методологијата за процена на пазарната вредност на недвижниот имот, како и одредени даночни ослободувања при прометот со недвижности. Предложените решенија се меѓусебно поврзани бидејќи се однесуваат на иста правна работа.
III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА
По донесувањето на предложените измени на Законот за даноците на имот, процената на пазарната вредност на недвижниот имот ќе се врши согласно Методологијата за процена на пазарната вредност на недвижен имот донесена од страна на министерството за транспорт и врски, а ќе престане да важи Методологијата за утврдување на пазарната вредност на недвижен имот донесена согласно Законот за даноците на имот од страна на Владата на Република Македонија. На овој начин ќе се надминат досегашните проблеми кои се јавуваа во пракса по однос на прашањето која од двете  донесени методологии треба да се применува при утврдувањето на пазарната вредност на недвижниот имот. Предложеното ослободување од обврската за плаќање на данок на промет на недвижности во случај кога правото на сопственост на определена недвижност се пренесува на државните органи, заради наплата на  побарувања во стечајна постапка, ќе придонесе за намалување на вкупните трошоци на државните органи поврзани со стекнатиот имот. Пропишувањето на постигнатата продажна цена во постапката на јавно наддавање на градежно неизградено земјиште спроведена од страна на државните органи и единиците на локалната самоуправа, како даночна основа за пресметување на данокот на промет, ќе придонесе за пореално утврдување на пазарната вредност на овој вид на недвижен имот.
ТЕКСТ НА ОДРЕДБИТЕ НА ЗАКОНОТ ЗА ДАНОЦИТЕ НА ИМОТ КОИ СЕ ИЗМЕНУВААТ  И ДОПОЛНУВААТ
Член 5

(1) Основа на данокот на имот претставува пазарната вредност на недвижниот имот.

(2) Утврдувањето на пазарната вредност на недвижен имот ја врши лице проценувач кое е вработено во единицата на локалната самоуправа, а по барање на единицата на локалната самоуправа може да ја врши и лице кое е овластен проценувач.

(3) Пазарната вредност од ставот (1) на овој член се утврдува според Методологија за утврдување на пазарната вредност на недвижниот имот.

(4) Методологијата за утврдување на пазарната вредност на недвижниот имот од

ставот (3) на овој член ја пропишува Владата на Република Македонија, на предлог на министерот за финансии.

(5) Контрола и ревизија на утврдувањето на пазарната вредност од ставот (2) на овој член, врши Министерството за финансии.
Член 14

Пазарната вредност на наследениот или на подарок примениот имот се утврдува

според Методологијата од членот 5 став (4) на овој закон.
Член 21

(1) Основа на данокот на промет на недвижности е пазарната вредност на недвижноста во моментот на настанувањето на обврската.

(2) При замена на недвижности даночна основа е разликата на пазарните вредности на недвижностите кои се заменуваат.

(3) При пренос на идеален дел на сопственоста на недвижноста, даночна основа е

пазарната вредност на идеалниот дел на недвижноста.

(4) При продажбата на недвижноста во стечајна и во извршна постапка, даночна основа е постигнатата продажна цена по пат на јавно наддавање или со непосредна спогодба, доколку по две последователно спроведени постапки на јавно наддавање не е извршена продажба на недвижноста.

(5) Пазарната вредност се утврдува според Методологијата од членот 5 став (4) на овој закон.
Член 25

Данок на промет на недвижности не се плаќа:

1) на прометот на недвижности во постапката на комасација и експропријација;

2) кога странско дипломатско, односно конзуларно претставништво го пренесува правото на сопственост на недвижности, под услов на реципроцитет; 

3) кога правото на сопственост се пренесува заради намирување на обврските по основа на јавни приходи во постапката за присилна наплата;

4) на прометот на недвижности меѓу државни органи, меѓу државни органи и општините и меѓу општините;

5) кога правото на сопственост на недвижност се пренесува на давателот на доживотното издржување кој во однос на примателот на издржувањето се наоѓа во прв наследен ред и тоа само за делот на недвижноста кој би го наследил според Законот за наследување и без давање на издршката;

6) на првиот промет на станбени згради и станови кој ќе се изврши во период до пет години по изградбата на кој е пресметан данок на додадена вредност;

7) при вложување на недвижности во капиталот на трговските друштва;

8) на тргувањето со хартии од вредност, во смисла на Законот за хартии од вредност и
9) кога правото на сопственост на недвижност се пренесува на банките како доверители, заради наплата на парично побарување, доколку во рок од три години го продадат стекнатиот имот.
ОБРАЗЕЦ ЗА ПРОЦЕНКА НА ФИСКАЛНИТЕ ИМПЛИКАЦИИ

НА ПРЕДЛОГ ПРОПИСИТЕ И ОПШТИТЕ АКТИ ДОСТАВЕНИ ДО ВЛАДАТА НА РЕПУБЛИКА МАКЕДОНИЈА

ЗА НИВНО УСВОЈУВАЊЕ
	· 1. Назив на предлогот:
Предлог на Закон за изменување и дополнување на Законот за даноците на имот
	· Министерство / орган на државна управа :
  Министерство за финансии
	

	Со Предлогот на Законот за изменување на Законот за  даноците на имот се вршат измени и дополнувања на законските одредби во делот на: римена на Методологијата за процена на недвижен имот; формирање на основата на данокот на промет на недвижности при купопродажба на градежно неизградено земјиште по пат на јавно наддавање, спроведена од државни органи и единиците на локалната самоуправа; даночните ослободувања во случај кога државните органи стекнуваат имот по основ на наплата на побарувања во стечајна постапка, како и при прометот на недвижност во постапката  на конфискација.
	· Вид на предлог: Предлог на Закон за изменување и дополнување на Законот за даноците на имот 
	

	· Контакт лице  и звање:
Анета Димовска
Раководител на Сектор за даночна и царинска политика

	· Контакт тел./факс или е-пошта:
3106 681

aneta.dimovska@finance.gov.mk
 
	

	· Активност: Усвојување на Предлог на Законот за изменување и дополнување на Законот за даноците на имот 

	· Вид на барање:
	(  ) Регулатива во врска со ЕУ 

(  ) Друга нова регулатива


	( ) Нова програма

(  ) Зголемување / намалување  на постоечка програма


	(  ) Прераспределба (на средства) помеѓу две програми 

(  ) Спојување на две или повеќе програми

	Цел на барањето / предложената активност:  

	Врска со владината програма: 

	· Фискални импликации:

	(илјади денари)

	
	Тековна год.
	во  2014  

год.
	во 2015 год. 
	во 2016
год.

	· Вкупни трошоци за предлогот 

Плати 

Стоки и услуги

Капитал

Трансфери

Вкупно


	---
	---
	---
	---

	· Одобрени средства за предлогот

Плати 

Стоки и услуги

Капитал

Трансфери

Вкупно
	---
	---
	---
	---

	· Промена (разлика) од одобрените средства (Б-А)

Плати 

Стоки и услуги

Капитал

Трансфери

Вкупно
	---
	---
	---
	---

	· Расположиви средтства од прелевање  (од други активности или програми во органот)

Плати 

Стоки и услуги

Капитал

Трансфери

Вкупно
	---
	---
	---
	---

	· Нето имликации на средствата на органот (Ц-Д)

Плати 

Стоки и услуги

Капитал

Трансфери

Вкупно
	---
	---
	---
	---

	· Зголемување / намалување на приходите

	
	---
	---
	---

	· Дополнителни извори на финансирање или споделување на трошоците



Извор: _____________________________


	---
	---
	---
	---

	· Нето зголемување / намалување на бројот на вработени во врска со предлогот


	---
	---
	---
	---

	· Какви гаранции, заеми или други вистински или можни обврски ќе произлезат за Владата (а кои не се наведени во точка 11 А до 11 Г) 


	---

	· Ако ова претставува барање за дополнителни средства во тековната фискална година или н надвир од нормалниот циклус на подготвување на буџетот, дајте образложение.


	---

	· Дата на завршување на проценката 


	---

	· Дата на поднесување на анализата до Министерството за финансии за добивање мислење:
	---

	· Дата на добивање на одговор од Министерството за финансии: 
	---

	· Измени побарани од Министерството за финансии:


	---

	· Одговор на министерството-предлагач:


	---

	· Одговор од Министерството за финансии:


	---

	· Дали мислењето на Министерството за финансии е дадено во прилог:


	---

	· Одобрено/Дата:
Потпис на државен секретар или директор на орган
__________________________

	   /   / 2013 год.
	Зоран Ставрески
Заменик Претседател на Влада  и Министер за финансии


	  /   /2013 год.



